
Joxe Mendizabal, Xabier Martinez eta Roberto Ruizek aurkeztu zituzten jardunaldiak. I. GARCIA

Mikologia zaletuek
hitzordua dute Tolosan
Kasiko elkartearen Mikologia Jardunaldien iazko arrakasta ikusita,
aurten berriz ere antolatu dute; urriaren 19tik 22ra izango dira q3

Jabier Tirapu
leitzarrak
Neurozientzia
Klinikoa saria
jaso du
Jarduera klinikoa, ibilbide
profesionala, eta
neuropsikologiari egin dion
ekarpenarengatik saritu
dute; Ubarmin klinikan
egiten du lan  q7

Erakusketa batekin
hasiko da Gainditzen
elkartearen
Sentsibilizazio Astea 
Gaur iluntzean irekiko dute artista gorrek
egindako lanekin osatutako erakusketa,
Tolosako Aranburu jauregian  q4

Giza-Proba
Txapelketa eta
bertako
produktuak,
Zizurkilen
Azoka Berezia egingo dute igandean; alkateak
azokaren izaera mantentzeko jendea «asteko
erosketa egitera» animatu nahi du q5

Altzoko Elordi
elkartea garagardoa
gustuko dutenen
topaleku izango da  
Bihar 19:00etatik aurrera hainbat garagardo
dastatzeko aukera izango da; afarirako 
txartela erosteko azken eguna da gaur   q6

Egun osoan zehar egongo da zabalik Azoka Berezia. A. IMAZ



I.Urkizu

Umorez hasi zen pasa den iraila
bukaeran, eta umorez amaituko
da gaur gauean, Zikloia! antzerki
jaialdia. Alex Rabanal bakarriz-
ketalariak emanaldia eskainiko
du Kikara tabernan.

Lanbidez gidoilaria da Raba-
nal, eta baita bakarrizketalaria
ere. Eguneroko bizitzako gertae-
retan nahiz paranoia surrealiste-
tan oinarrituz, bakarrizketetan
kontatzeko istorioak asmatzen
ditu. Ironiaz eta umoreaz janzten
ditu gero, jendarteratzeko.

Esperientzia zabala oholtzan
Rabanalek hainbait urte darama-
tza ikuslegoari barrea eragiten.
Espainiako taberna, lokal nahiz
antzokietako zirkuitu komikoe-
tan ohiko bakarrizketalaria iza-
ten da Alex Rabanal. Era berean,
EITBko Más humor telebista
saioan ohiko kolaboratzaile izan-
dakoa da, beste hainbat saiotan
bezala: LaSextako Un país de chis-
te saioan, Teledonostiko El Café
de los Artistas programan, Canal
Euskadiko Humor Vascon eta He-
rri Irratiko El desván saioan. 

Umorista gisa ere hainbat sari
irabazitakoa da bakarrizketala-
ria. Localia TVko bakarrizketen
lehiaketakofinalera iritsi zen, eta
Paramout Comedy-k antolatzen
duen Comedy on the rocks baka-
rrizketa lehiaketan ere bai.

Azkenik, aipatzekoa da Revista
escaparaten bere testuak argita-
ratzen dituztela, eta Beasainen
ospatu zen bakarrizketen I.
Lehiaketan antolatzaile nahiz
aurkezle lanetan aritu zela. 

Umorea zabaltzeko lan horre-
tan, ordea, Alex Rabanalek ez
ditu antzokiak edo oholtzak baka-
rrik hartzen. Familia bilkuretan,
afarietan eta antzekoetan ere ari-
tzen da txisteak eta bakarrizke-
tak kontatzen. 

Umorearen zikloa
Hilabete iraun du Intujai Teatro
taldeak, Alde Zaharreko taberna-
rien Ezpeleta elkartearen lagun-
tzaz antolatu duen Zikloia! an-
tzerki jaialdiak. 

Orbela, Iratxo nahiz Kikarata-
bernaz gain, Plaza Berria eta kul-
tur etxea ere eszenatoki izan dira.
Alex Rabanal Kikara tabernan
ariko da gaur, 23:00etatik aurrera.
1tolosa@hitza.info

Alex Rabanalen
bakarrizketekin
amaituko da
Zikloia! antzerki
jaialdia

Hilabete iraun du
Intujai Teatro 
taldeak, Ezpeleta
elkartearen laguntzaz
antolatu duen zikoak

Itzea Urkizu

Literatura musika eta irudiekin
uztartuko da gaur, Topic aretoan.
Patxi Zubizarretaren Joan.Har-
tzak, erlojuak eta beste piztia
batzuk eleberrian oinarrituriko
emanaldia izango da, Patxi Zubi-
zarretarekin berarekin eta Jose-
rra Senperena piano jolearekin. 

Literaturazaleek hitzordua
izango dute, baina baita hain zale
ez direnek ere; izan ere, autoreak
berak emanaldiari Joan: errezi-
taldia ez den errezitaldia: ikuste-
ko, entzuteko, usaintzeko deitura
eman dio.

Errezitaldia ez da nobelaren
laburpen bat izango, nobelan
oinarritua izan arren. Testu
aukeratuen laburpena ere ez da.
Horrela beraz, nobela irakurri
dutenek bezalaxe gozatu ahal
izango dute irakurri ez dutenek
ere. 

Ordu beteko saioan, giza pate-
tikotasuna izango da ardatz
nagusi, eta poetikotasunak jaso-
ko du guztia; musikak eta irudiak
iradoki egingo dute. Ipuinak, poe-
mak, hausnarketak, doinuak eta
irudiak nagusi izango dira, beraz,
gaur iluntzeko emanaldian.

Literatura baino gehiago
Iazko Durangoko Azokan aurkez-
tu zuen, Patxi Zubizarreta idazle
ordiziarrak, Joan eleberria. Txa-
laparta argitaletxearekin eginda-
ko lana, ordea, ez da literatura
hutsa. 

Liburuaren sortze prozesuan,
elkarlana izan zen funstetako
bat. Horrela beraz, Joserra Sen-
perena musikaria eta Thomas
Canet argazkilaria izan zituen
bidelagun. Azken hauen lanak,
liburuarekin batera argitaratu
zuten DVDan ikusi eta entzun
daitezke. Literatura, musika eta
irudiak uztartzeaz gainera, kola-
borazio gehiago ere baditu Zubi-
zarretaren Joan lanak; Martin
Tejeria eta Maddi Oihenarten
ahotsak dira horren lekuko.

Kritika literarioak, Patxi Zubi-
zarretarena nobela «oso berezia»
dela dio. Hainbat pertsonaien
ahotsetatik kontaturikoa da;
hau, ordea, ez da narrazioaren
berezitasuna. Atal bakoitzak
bere estetika narratiboa izan
dezan, Zubizarretak elkarlana
baliatu du. Hemen sartzen da
kolaboratzaileen lana, eta baita
sortzailearena ere. Izan ere, isto-
rioak berak atal bakoitzean gara-
pen aukera desberdinak ematen
dituen arren, eleberri amaieran
istorio bakarra doa aurrera.

Hitz eta esaldiei lagunduz,
Joserra Senperenaren fadoak
dira entzungai liburuak lagun
duen DVDan. Patxi Zubizarretak
bost pertsonaia nagusi sortu
zituen eleberrirako, eta bakoitza-

rentzat ahots bat eta fado bat
nahi zuela proposatu zion Jose-
rra Senperena musikariari. 

Atal bakoitzaren titulu bakoi-
tzari laguntzen diote fadoek, eta
Zubizarretak idazketa prozesua
musikarekin bateratu zuen. 

Elkarlanean burututako
proiektu honen hirugarren kidea
Thomas Canet argazkilari
madrildarra da. Honek, bere alde-
tik, bost istorio, bost pertsonaia
eta bost melodia horiei argazkiak
eta bideoak jarri dizkie. Doinue-

kin gertatu bezalaxe, Zubizarre-
tak istorioa irudiekin bateratu
nahi izan zuen. 

Betiko eleberriaren formatuaz
haratago joan zen Zubizarreta,
plazer estetikoa handitzeko aha-
leginez; gainerako arteak aurre-

ra doazen bezala, egungo idazle-
ek XIX. mendeko teknikak era-
biltzen dituztela dio, eta hori
aldatu nahi izan zuen Joan lana-
rekin.

Erabakien menpe
Istorioa Lisboan hasten da, Lis-
boa dekadentean. Mario izeneko
protagonistak dei bat jasotzen
du, eta emakume batek, frantse-
sez hizketan, bere anaia gaztea
Joao Ipar Euskal Herriko Santa
Grazin larri dagoela esaten dio.
Egoera honen aurrean, Mariok
erabaki egin beharko du joan, ez
joan, edo zer egin. 

Besteak beste, erabakien
garrantziaz gogoeta egiten du
autore ordiziarrak liburuan; era-
bakien inguruko hausnarketa
narratiboa da. Gizakia ia behar-
tuta dago egunero-egunero hain-
bat erabaki hartzera, eta batzue-
tan kontzientziarik gabe egiten
du.

Hari honi jarraituz, beraz, ira-
kurleak Marioren hiru erabakien
garapena jarraitzeko aukera
izango du. Hiru adar hauetan
barrena, nostalgia nagusi izango
da, fadoek hala lagunduta.

Gaur iluntzean ikusi ahal izan-
go da guztia, Tolosako Topic are-
toan. 20:30ean hasiko da Joan:
errezitaldia ez den errezitaldia:
ikusteko, entzuteko, usaintzeko
emanaldia, eta 5 euroren truke
eskuragarri izango dira sarrerak,
Topic-eko lehiatilan.

Istorioak doinu eta irudiekin
nahastuko dira Topic-en,
‘Joan’ errezitaldian
Patxi Zubizarreta
idazleak Joserra
Senperena musikaria
lagun izango du oholtza
gainean

Patxi Zubizarreta da eleberriaren autorea. GOIERRITARRA

LANA
]Mutila. Mutil euskalduna be-
har da, ordu batzuez lan egiteko.
Interesa duenak dei dezala 943
65 03 06 telefono zenbakira. 
]Estetizista. Tolosan lan egite-
ko estetizista bat behar dugu. In-
teresa dutenek, dei dezatela 625
70 50 62 telefono zenbakira.

SALGAI
]Etxebizitza. Etxe adosatua To-
losan. Eguzkitsua, lau gela, bi bai-

Iragarki laburrak

nugela, komuna, egongela-jan-
gela handia, sukaldea, bi 
autorentzako garajea, txokoa, 
lorategia eta trastelekua ditu.
Interesatuek deitu 678 26 76 57
telefono zenbakira.

BESTERIK
]Bainuak. Zure bainua dutxaga-
tik aldatu nahi al duzu? Guk zor-
tzi  ordutan egingo dizugu. Dutxa
Berri, Gudarien Enperantza 3,
Hernani. Interesa duzuenok, dei-

tu 943 33 27 29 edo 680 44 22
19 zenbakietara. Bestela, begira-
tu www.dutxaberri.com helbide-
an.
]Aurkitutakoak. Txakurra. Zi-
zurkilen, Fraisorotik Anoetarako
bidean, txakurra aurkitu zuten
atzo eguerdi aldean. Sabueso eta
Setter-en arteko nahasketa diru-
di. Beltza eta oso gaztea da. Gal-
du duenak, galde dezala Villabo-
nako udaltzaingoen bulegoan le-
henbailen.

‘Joan’ eleberrian
oinarrituriko
errezitaldia izango da
gaur iluntzekoa

Literaturaz gain,
Zubizarretak musika
eta irudiak erabili
zituen lana osatzeko



Imanol Garcia 

Tolosako Kasino elkarteak Miko-
logia Jardunaldiak antolatu ditu
aurten ere. «Iazko arrakasta iku-
sita, aurten jarraipena eman dio-
gu», azaldu zuten elkartean egin-
dako aurkezpenean. Bertan izan
dira elkarteko hiru bazkide: Xa-
bier Martinez eta Roberto Ruiz
sukaldariak, eta Joxe Mendiza-
bal. Hainbat urtetan antolatu
gabe izan ondoren, iaz berresku-
ratu zituzten jardunaldiak, elkar-
tearen 125. urteurrenarekin bat
eginez. Iazkoak ondo funtzionatu
zuela ikusita, aurtengoan jardu-
naldien eskema errepikatu egin
dutela esan dute, zenbait aldake-
ta sartuz.

Hilaren 19tik 22ra egingo dituz-
te jardunaldiak. Hain justu, hila-
ren 19an, 20:00etan, Bere habitate-
an inprobisatzen mikogastrono-
miako hitzaldia egingo dute
Ruben Trincadok eta Roberto
Ruizek, Zerkausian. Hainbat pe-
rretxiko mota prestatuko dituzte
eta hitzaldiaren amaieran proba-
tzeko aukera izango dute bertara-
tzen direnek. Ruizek berak azal-
du duenez, «inprobisazioa izango
da hitzaldiaren ardatza. Egun ho-
rretan izango dugun produktuak
hartu eta momentuan bi edo hiru
errezeta prestatuko ditugu». Hi-

tzaldiaren ondoren, sukaldariek
prestatutakoa jateko aukera izan-
go da. Ruiz Tolosako Fronton ja-
tetxeko sukaldaria da eta Ruben
Trincado Mirador de Ulia jatetxe-
koa. Trincadok iaz Michelin izar
bat jaso zuen.

Barrengorria, hizpide
Ostegunean, hilak 20, 20:00etan,
Pedro Arrillaga Aranzadi Zien-
tzia Elkarteko Mikologia saileko
zuzendariak hitzaldia emango du
Idiakez jauregian, Kasino elkar-
tean. Hainbat liburu espezializa-
tuen egilea da eta baita mikolo-
gian espezializatutako aldizkarie-
tan onddo bitxi eta ez ohikoen
inguruko ikerketa ugarien egilea
ere. Hitzaldia Agaricus generoari

buruzkoa izango da, hau da, ba-
rrengorriaren ingurukoa.

Urriaren 21ean, ostirala, Tolo-
saldeko ikastetxeetako DBH 1eko
ikasleek irteera egingo dute pe-
rretxikoak biltzeko, Kasino elkar-
teko zenbait bazkideren lagun-
tzarekin. Arratsaldean, kultur
etxean, Aranzadiko kideek sail-
katuko dituzte.

Hurrengo egunean, urriak 22,
Tolosaldeko eta Goierriko hain-
bat jatetxeetako sukaldariek pin-
txoak prestatuko dituzte, Trian-
guloan. Onddoak eta perretxiko-
ak izango dira osagai nagusiak.
12:00etatik aurrera dastatu ahal-
ko dira, aurretik euro bateko txar-
tela eskuratuta. Xabier Martine-
zek azaldu zuenez, «iaz zazpi pos-

Jarraipena emango diote iazko
Mikologia Jardunaldi «arrakastatsuei»
Kasino elkarteak
antolatuta, hilaren 19tik
22ra, hitzaldiak,
dastatzeak eta
erakusketa izango dira

Xabier Martinez, Joxe Mendizabal eta Roberto Ruiz, atzo, jardunaldien aurkezpenean, Kasino elkartean. I. GARCIA

tu izan ziren, eta aurten hamalau
egongo dira». Tartean, Kasino el-
karteak berak jarriko duena. Pin-
txo dastatzearekin batera, Trian-
guloa plazan bertan, Tolosaldeko
ikasleek bezperan bildutako pe-
rretxikoak egongo dira ikusgai. 

Antxon Bandres, gogoan
Mikologia Jardunaldien aurkez-
penean, zendu berri den Antxon
Bandres gogoan izan zuten. Ban-
dres Kasino elkarteko lehenda-
karia zen, eta iaz egindako jardu-
naldien bultzatzaileetako bat.
Aurrerago omenaldi bat egiteko
asmoa dutela esan zuten Kasino-
ko bazkideek, eta aurtengo jardu-
naldietan gogoan izango dutela
gaineratu zuten. 

I. Garcia 

Tolosako Musika Bandak udazke-
neko kontzertua eskainiko du
Zerkausian, bihar, 19:00etan, Luis
Maria Gartziaren zuzendaritza-
pean. Film ezagunetako musika
entzuteko aukera izango dute
emanaldira joaten direnek. 

Denetariko filmen doinuak en-
tzun ahalko dira: musikalak,
western generokoak, erromata-

rrenak, gerrakoak, piratenak,...
Hain justu, ondorengo filmetako
musika joko dute: The bridge over
the River Kwai, Out of Africa, The
entertainer, Titanic, Ben Hur, The
mission, Moment of Morricone,
Pirates of the Caribbean, The
Magnificent Seven eta West Side
story. Guztira, beraz, hamar obra
joko dituzte. 

Musika Bandak film ezagunetako
obrak joko ditu Zerkausian, bihar
Bandaren udazkeneko
kontzertua izango da;
emanaldia 19:00etan
hasiko da eta hamar
obra joko ditu

Tolosako Musika Banda, iazko udaberriko kontzertuan. A. IMAZ

URRIAREN 15A, LARUNBATA

Areto futbola
p12:00.Laskorain-Noto, jubenil
mailan, Usabalgo goiko kan-
txan.
p18:00.Laskorain-Litocian, na-
zional mailan, Usabalgo goiko
kantxan.

Saskibaloia
p16:00.Bidebide Ibiza-Arabe-
rri, nazional mailan, Usabalgo
goiko kantxan.

Futbola
p09:00.Tolosa-Intxurre, kade-
te lehenengo mailan, Usabalgo
futbol zelaian.
p10:30.Tolosa-Euskalduna,
infantil ohorezko mailan, Usa-
balgo futbol zelaian.
p12:00.Tolosa-Beasain, ema-
kumezkoen kadete mailan,
futbol 11n, Usabalgo futbol ze-
laian.
p13:30.Tolosa-Danena, infantil
lehenengo mailan, Usabalgo
futbol zelaian.
p15:30.Tolosa-Sanpedrotarra,
erregional preferente mailan,
Usabalgo futbol zelaian.
p17:30.Tolosa-Usurbil,
emakumezkoen senior mailan,
Usabalgo futbol zelaian.

Mahai tenisa
p11:00.Oargi-Ergomeditec
Oberena, Euskal Liga, Usabal
kiroldegian.

URRIAREN 16A, IGANDEA

Futbola
p09:45.Tolosa-Lengokoak,
alebin mailan, Usabalgo futbol
zelaian.
p16:30.Tolosa-Aurrera Onda-
roa, erregional ohorezko mai-
lan, Berazubiko futbol 
zelaian.

Saskibaloia
p12:00.Take Aralar-Zarautz Ki-
rol Elkartea, emakumezkoen
senior mailan, Usabalgo goiko
kantxan.

Eskubaloia
p12:00.Tolosa-Hondarribi,
kadete mailan, Usabalgo 
beheko kantxan.

GKirol agenda



Iaz Gorrotxategi museoa bisitatu zuten. I. TERRADILLOS

R. C. Tolosa

Tolosako Udalak jakinarazi due-
nez, Gernikako Lorategi kaleko
lanak amaiera fasean daude.
Abuztuaren hasieran hasi ziren
bertan lanean, eta aurreikuspe-
nen arabera, urriaren erdialdean
amaituko dituzte. 

Horiek horrela, asfaltatze la-
nak direla medio, bihar trafiko al-
daketak izango direla iragarri
dute; San Frantzisko pasealeku-
tik Gipuzkoako plazaraino (Ar-
gizti optika ingurua) hainbat 
eragozpen sortuko dira. Horiek
horrela, San Frantziskotik Leido-
rreko espaloitik dabilen oinezko-
ak beste espaloira pasa beharko
dira, Gernika Arbolako sarreran
dagoen oraingo zorua pikatu eta
asfaltatu egin behar delako.

Era berean, Gipuzkoako plaza
dauden aparkalekuetara sartu
edo bertatik atera nahi dutenek
Hirukide Ikastetxetik egin behar-
ko dute.

Astelehenean ere egongo dira
aldaketak. Gipuzkoako plazatik
kale bukaerara arte anbulatorio-
ra eta epaitegira soilik doazenak
sartuko dira San Frantzisko alde-
tik, eta irteera Batxiler Zaldibia
kaletik egin beharko dute. San Es-
tebanetik soilik Alondegi aparka-
lekura egongo da sarrera, eta ez
anbulatoriora edo epaitegira. Gel-
tokitik bideak lehengo noranzkoa
hartuko du, hau da, Gernikako
Arbola-Geltoki norabidea.

Trafiko
aldaketak
Gernikako
Arbolako lanak
direla eta 

Lanak amaitzear diren
honetan gaur zein
astelehenean zenbait
aldaketa egingo dituzte
asfaltatzea egiteko 

URRIAREN 14TIK
AZAROAREN 12RA

pErakusketa.Gorrak diren ar-
tisten lanak biltzen dituen era-
kusketa Aranburu jauregian.
Enrike Ceberio eta Jon Balenzia-
ga izango dira gonbidatutako
artistak.

URRIAREN 17TIK 23RA

pErakusketa.San Frantzisko
pasealekuan komunikatzeko
dauden arazoak islatzen dituz-
ten egurrezko lanak jarriko di-
tuzte. Era berean, kultur etxean
oihal batzuk zintzilikatuko di-
tuzte. Oihal hauetan gorrak di-

ren pertsonek egunerokotasu-
nean dituzten komunikazio ara-
zoak ikusi ahal izango dira; hala
nola, medikura joaterakoan di-
tuzten arazoak, haurrek eskole-
tan dituztenak...

URRIAK 22

pEgun osoko jaia.
11:00etan Oria ibaian pertsona
gorrek batetik, eta entzun ahal
dutenak bestetik, osatutako
traineruen arteko estropada
izango da. Ondoren, txistorra
eta sagardoa banatuko dituzte.
12:00etan Gipuzkoako Pertso-
na Gorren Elkarteari omenaldia
egingo diote 50. urteurrenaren-

gatik. Zuzendaritzak gainera,
Tolosan zehar ibilaldia egingo
du, Ilargi tabernan mokadutxoa
egingo dute, eta Izaskun Elkar-
tean bazkalduko dute.
18:00etan Leidorren emanal-
diak izango dira: Donostiako Eli-
xir Films ikus-entzunezko taile-
rraren inguruko dokumentala,
eta Gipuzkoako Pertsona Go-
rren Elkartearen ibilbidea bil-
tzen duen bideoa eskainiko
dute omenaldi moduan.
19:00etan leku berean, El Grito
talde madrildarrak El método
de Grohlohom antzezlana es-
kainiko du. Sarrerak 5 euro balio
du, eta 12 urtetik beherakoak
doan sartuko dira.

GEgitaraua

Rebeka Calvo Tolosa

Tolosaldeko eta Goierriko pertso-
na gorren Gainditzen elkarteak
Gorren Komunitatearen VIII.
Sentsibilizazio Astea antolatu du,
Tolosan. Urteroko moduan, el-
kartearen helburua gizartea per-
tsona gorrek dituzten arazo, tra-
ba eta mugez jabetzea da, izan ere
«pertsona gorrek berdintasune-
rako eskubidea» dutela nabar-
mendu nahi dute. 

Sentsibilizazio astea gaur ber-
tan hasiko da Aranburu jaure-
gian iluntzean irekiko duten era-
kusketarekin, eta bertan, pertso-
na gorrek egindako lanak ikusi
ahal izango dira, Jon Balentziaga
eta Jose Enrike Ceberioren lane-

kin batera. Erakusketa azaroa-
ren 15a bitarte egongo da zabalik,
eta 17:30etik 20:30era ikusi ahal
izango da jaiegun eta astelehene-
tan izan ezik. 

Astelehenean jarriko dute Sen-
tsibilizazio Astearen bigarren
erakusketa. San Frantzisko pase-
alekuan izango da, eta bertan, go-
rrek dituzten komunikazio tra-
bak ikusi ahal izango dira. Kultur

etxean ere oihalak jarriko dituzte
gizartea sentsibilizatzeko. Urria-
ren 23a bitarte egongo dira egu-
rrezko obrak zein oihalak. 

Ekitaldiek urriaren 22an, la-
runbatean, izango dute jarraipe-
na. Egun horretan 11:00etatik ha-
sita ekitaldi ugari izango dira To-
losan, tartean estropadak, eta
Leidorren egongo diren antzez-
lan eta proiekzioak. 

Pertsona gorrek berdintasunerako
eskubidea dutela aldarrikatuko dute
Gainditzen elkarteak
Sentsibilizazio Astea
antolatu du; erakusketa
batek emango die
hasiera ekitaldiei

Bertso afaria hilaren 22an
Iurre auzoko elkartean

TOLOSA ›Iurre auzoko elkarte-
an bertso afaria egingo dute
hilaren 22an, larunbatean.
Andoni Egaña, Anjel Mari Peña-
garikano eta Jon Maia bertsola-
riak izango dira afarian, eta ber-
tan parte hartzeko 606 630
400 (Alex) telefono zenbakira
deitu behar da.

Gizarte Zerbitzuetako
neguko ordutegia

LIZARTZA ›Lizartzako Udalak
jakinarazi duenez, honakoa da
Gizarte Zerbitzuetako ordutegi
berria: astearte, asteazken,
ostegun eta ostiraletan
09:00etatik 12:00etara. Txan-
da aldez aurretik hartu nahi
dutenek 943 69 70 56 telefono
zenbakira deitu behar dute.

Udal bulegoa astearte
arratsaldeetan zabalik

BERASTEGI ›Berastegiko udal
batzordeak jakinarazi duenez,
pasa den hilaren 4tik aurrera
udal bulegoa zabalik dago
astearte arratsaldeetan
19:00etatik 20:00etara. Bertan
alkatea zein zinegotziak egongo
dira norbaitek eskaeraren bat
aurkeztu nahi badu.

Nafarroa Oinezera joateko
autobusa antolatu dute  

TOLOSA ›Galtzaundi Euskara
Taldeak igandean Tafallan
izango den Nafarroa Oinezera
joateko autobusa antolatu du.
Izena 943 65 50 04 telefono
zenbakira deituta eman behar
da, eta 08:00etan irtengo da
zezen plazatik. Bazkideek 
10 euro ordaindu beharko dute,
eta gainontzekoek, aldiz,
12 euro.

DLaburrak



Erredakzioa Anoeta

Anoetako Udalak 2011ko Argazki
Lehiaketaren oinarriak kaleratu
ditu. Argazki irabazleekin 2012.
urteko egutegia egingo dute, ho-
rrez gain, irabazleek 50 euroko sa-
ria jasoko dute. Udalak guztira
zortzi argazki sarituko ditu, eta
hauek aurkezteko epea hilaren
26an amaituko da. Gehienez hiru
argazki aurkeztu daitezke.

Udalak azaldu duenez, «gaia
irekia izango da, eta argazki ba-
koitzeko tokiko lelo, esaera, es-
presio edo esamolde jator bat aur-
keztu beharko da, argazkiarekin
lotura duena». Zortzi onenak he-
rritarrek aukeratuko dituzte, ho-
rretarako ondorengo bozketa sis-
tema jarri dute: «Udalak erakus-
gai jarriko ditu argazki guztiak
Abraham Olano kiroldegian eta
www.anoeta.net webgunean,
urriaren 26tik aurrera, eta herri-
tarrek aukera izango dute gustu-
ko bost argazkiri botoa emateko».

Nola parte hartu
Bi eratara bidali daitezke argaz-
kiak: paperean edo formatu digi-
talean. 

Errebelatuta bidalita ez dira in-
primatu behar, eta 13x18 neu-
rrian eta horizontalean igorri be-
har dira. Argazki bertikalik ez da
onartuko. 

Modu digitalean, jpg edo antze-
koa formatoan bidali behar dira
argazkiak, euskara@anoeta.net
helbide elektronikora; 3.000 x
2.000 pixeleko tamaina izan be-
harko dute gutxienez. 

Gutunazal bakarra aurkeztuko
da, argazkiekin eta egilearen da-
tuekin. Argazkia non atera den eta
zer ikusten den ere azaldu behar
da, tokiko esaera edo esaldiarekin.

2012. urteko
egutegia egiteko
Argazki
Lehiaketa
martxan da 

Argazkiak aurkezteko
epea hilaren 26an
amaitzen da; taldeka
edo banaka hartu
daiteke parte

Asier Imaz Zizurkil

Zizurkil Goian XIV. Azoka Bere-
zia antolatu du udalak hilaren
16rako, etzirako. Baserriko pro-
duktuak eta artisau lanak ikuste-
ko eta erosteko aukera egongo da
bertan. Festa batzordearen la-
guntzarekin, gainera, egun osoko
egitaraua antolatu dute; tartean,
Gipuzkoako II. Giza-Proba Txa-
pelketa azpimarratu behar da. 

Joxe Mari Luengo alkatearen
esanetan, «Zizurkilgo Udala urte-
ak daramatza euskal kulturaren
alde apustu sendoa egiten».
Luengok testuinguru horretan
kokatu du XIV. Azoka Berezia;
«bertaratzen direnek gure herri-
ko kulturaz gozatzeko parada
izango dute». Urtetik urtera in-
dartzen ari den ekimena dela ere
gogoratu nahi izan du alkateak. 

Azoka Berezia izan arren, Joxe
Mari Luengori azoka baten sena
mantentzea gustatuko litzaioke:
«Ezin dugu ahaztu azoken izaera
salmentarako lekua dela, eta ho-
rretara animatu nahi ditugu ber-
tara etorriko diren pertsona guz-
tiak: asteko erosketa bertan egin
dezatela, eta bertako produktuak
erosteko aukera aprobetxa deza-
tela».  

47 postutik gora
Igandeko Azoka Berezian 50 pos-
tu inguru jarriko dituzte Zizurkil
Goian, bi gunetan banatuta. Arti-
sauek euren txokoa frontoiaren
barruan edukiko dute, eta janari
postuek, Teodoro Hernandorena
kalean. 

Euskal Herriko txoko guztieta-
tik etorriko dira saltzaileak, eta
noski, herriko baserritarrek ere
azokan egoteko aukera izango
dute, euren postuetan. Hauen ar-
tean Zizurkilgo Azoka Bereziko
Saria banatuko da, janari postu

onenarentzat. Sari honekin urte
guztiko lana eskertu nahi zaie ba-
serritarrei. 

Zizurkilgo Udalak talo solida-
rioen postua jarriko du, El Salva-
dorreko Segundo Montesen alde.
Pedro Mari Otaño eta San Millan

eskolek ere euren txokoa edukiko
dute, Iriarten zabalik egon den el-
kartasun erakusketak bezala.  

Berezitasunen artean, Getaria-
ko txakolin ekologikoa dastatze-
ko aukera azpimarratu dute, Pe-
nedeseko cavarekin batera.

Autobus zerbitzua doan
Zizurkil Goian kotxeak aparka-
tzeko leku handiegirik ez dagoe-
nez, doako autobus zerbitzua ja-
rri dute antolatzaileek. Kotxeak
Zizurkilen utzi ondoren, autobu-
sa Bulandegi bideko biribilgune-
an edo Zubiaurretxon hartu ahal
izango da. Autobusa egun guz-
tian zehar joan etorriak egiten ibi-
liko da. 

18:00etan Zizurkil Goian aurki-
tzen denak, Gipuzkoako II. Giza-
Proba Txapelketa ikusteko auke-
ra izango du. Lehian bost talde
ariko dira: Orio, Zumarraga, Aiz-
tondo-Oarso, Urretxu eta Zizur-
kil. Zortzi lagunez osatutako tal-
deek, 660 kilo azpikoak, 950 kiloko
harria mugitu beharko dute 15
minutuz. Talde bakoitzak bi saio
egingo ditu, tartean 10 minutuko
atsedena hartuz. 

Haurrek ere euren lekua izan-
go dute Azoka Berezian, goiz
nahiz arratsaldez, jolasak izango
baitituzte; poneyetan ibiltzeko
aukera ere prestatu diete. 

Zizurkilgo Azoka Berezian 50 postu
inguru eta egun guztiko jaia egongo da
Gipuzkoako II. Giza-
Proba Txapelketa
jokatuko da bost
talderen artean,
18:00etan 

Muñoz ingurugiro teknikaria, Luengo alkatea eta Larrea kultura teknikaria azokaren aurkezpen ekitaldian. A. IMAZ

HILAK 16, ETZI

p11:00etatik 14:30era eta
16:30etik 19:30era.Baserriko
produktuak eta artisauak. Arti-
sauak frontoiaren barru aldean
egongo dira, eta janari postuak
Teodoro Hernandorena kalean.
p11:00etan.Kantu jira. Azoka
euskal kantuz alaituko dute Zi-
zurkil, Aduna eta Asteasuko he-
rritarrek.
p12:00etan.Haurrentzako jo-
lasak udaletxearen aurrean.
p13:00etan.Zizurkilgo Azoka
Berezia Saria emango da, herri-
ko janari postu hoberenari.

Olentzo jatetxeak lau lagunen-
tzako otordua emango du sari
moduan.
pOndoren.Kantu jira.
p14:30ean.Bazkari herrikoia
Zimiterioan. Txartelak salgai
aurkitzen dira Iriarte eta Atxu-
londo tabernetan, 15 euroren
truke. Egunean bertan, txarte-
lak erosteko aukera egongo da.
p17:00etan.Haurrentzako po-
neyak eta jolasak.
p18:00etan.Gipuzkoako II.
Giza-Proba Txapelketa.
Taldeak: Orio, Zumarraga, Urre-
txu, Aiztondo-Oarso eta Zizur-
kil.

GEgitaraua

Eneritz Maiz Altzo

Azken urteetako ohiturari jarrai-
tuz, Altzoko Elordi elkarteak
garagardo dastatzea antolatu du.
Bihar,  hilak 15, izango da, eta afa-
rirako txartelak erosi egin behar-
ko dira. Herritar guztiei irekitako
jaia da antolatzen dutena, beraz,
garagardoa gustuko duenak
aukera polita du Altzon.

Elkartean bertan izango da,
eta garagardo dastatzeak
19:00etan irekiko ditu ateak. Lau
bat garagardo ezberdin izango
dira aukeran, eta 21:00ak bitarte-

an probatzeko aukera  izango da.
Orduan, afaltzen geratzen dire-
nak esertzeko ordua izango da.
Afalduaz,  garagardoa edaten
jarraituko dute.  Elordi elkarteko
zuzendaritza batzordeak antola-
tu du eguna.

Afarirako txartelak erosteko
azken eguna da gaurkoa. Hau-
rren menua jan nahi duenak, 6

euro ordaindu beharko du txarte-
la, eta helduen menuko txartelak
15 euro balio du. 

Haurren menuan, txikienek,
saltxitxak, solomoa, gazta eta
freskagarria izango dituzte. Hel-
duek, berriz, saltxitxak, ukondoa
patata purearekin, gazta eta nahi
adina garagardo edateko aukera
izango dute.

Elordi elkartean
garagardoak dastatzeko
aukera izango da, bihar
Haur eta helduentzako
afaria izango da
21:00etan; gaur da
txartelak erosteko
azken eguna 

E. Maiz Tolosa

Landa Eremuko Emakumeen
Nazioarteko eguna da biharkoa.
Hori dela eta, Urkizun Amaia Ne-
grok hitzaldia eskainiko du gaur
19:00etan. Emakume baserrita-
rrak: bizimodu bati eusten gaia
izango du hizketa gai. 

Urkizuko emakumeek eta Ber-
dintasun atalak antolatu dute
aurtengoan egun hau ospatzeko
ekitaldia. Tolosako landa ere-
muetako emakumeak zein herri-
tarrak gonbidatuta daude hitzal-
dian parte hartzera. 

Tolosak ere baditu bere landa
auzoak, Aldaba, Bedaio eta Urki-
zu, esaterako. Azken urteetan,
Tolosako Udala eta Tolomendi la-
nean ari dira landa auzoetan Ber-
piztu programaren bidez. Auzoe-
tako dinamikak lantzen dituzte,
eta auzotarren beharrei erantzu-
nak ematen saiatzen dira. 

Biharko egunaren harira, hain-

bat txokoetan, landa eremuetan
bizi diren emakumeek euren al-
darrikapen eta eskubideak eska-
tuko dituzte.

1995. urtetik, urriaren 15a
Landa Eremuko Emakumeen
Nazioarteko eguna urriaren
15ean ospatzen da. 1995. urtean
egin zen Pekingo Hitzaldian dau-
ka jatorria. Bertan zehaztu zen
egun hau, eta urtero urriaren 15a
izatea. Honela, mundu osoko lan-
da eremuko emakumeek, garape-
nean, osasunean eta ongizatean
euren eskubideak exijitu eta alda-
rrikatzeko aukera izan dute.

Emakume baserritarren bizimodua
izango dute hizketa gai, Urkizun
Bihar Landa Eremuko
Emakumeen
Nazioarteko eguna dela
eta, gaur Amaia Negrok
hitzaldia eskainiko du 

E. Maiz 

Aiztondo Zerbitzuen Mankomu-
nitateak jubilatuentzako irteera
antolatu du. Gernikako urriko az-
ken feria egunera joateko aukera
izango dute Larraul, Alkiza, Zi-
zurkil eta Aduna herrietako jubi-
latuek.

Hilaren 31n izango da azoka,
eta goiza feria ikusteko baliatuko
dute. Bertako jai giroan murgil-
duko dira. Bazkaltzera, ordea,
Mendatako aterpe-jatetxera joan-

go dira. Menua aukeran izango
dute: babarrunak bere sakramen-
tuekin edo menestra; bakailaoa
piperrekin, entrekota, postrea eta
kafea. Bazkalostean, arratsaldea
libre izango dute.

Autobusa herriz herri
Autobusa 07:00etan aterako da
Larraulgo plazatik, eta 07:15ean
Alkizan zain daudenak hartuko
ditu. Ondoren, 07:30erako Zizur-
kil Gora joango da, eta bertatik
Adunarako bidea hartuko du
07:45erak bertan egoteko. 

Irteerara joateko izena eman
behar da, eta azken eguna hilaren
17a, astelehena, izango da. Aiz-
tondo Zerbitzuetako 943 69 39 30
telefono zenbakira deitu behar
da.  Eta izena ematen duenak 30
euro ordaindu beharko ditu.

Jubilatuentzat
Gernikako feriara
irteera antolatu dute
Jubilatuen irteera
hilaren 31n egingo dute,
eta izena emateko
azken eguna astelehena,
hilak 17, izango da

Gripearen aurkako txertoa
jartzeko aukera dago

ABALTZISKETA ›Gripearen aur-
kako txertoa jartzeko aukera
eskaintzen dute Abaltzisketako
kontsultan. Txanda bat pasa
da, eta bigarren aukera, hilaren
19an, asteazkenean izango da
10:00etatik 11:00etara. Jarri
nahi duenak kontsultara joan
beharko du.

Hirugarren adinekoen
eguna ospatuko dute

ORENDAIN ›Orendaingo Uda-
lak antolatuta, hirugarren adi-
nekoen eguna ospatuko dute
igandean, hilaren 16ean. Eguna
hasteko, 12:30ean Meza Nagu-
sia izango dute, eta ondoren,
14:00etan guztientzat bazkaria
izango da Herriko Ostatuan.
Herriko jubilatu guztiek egun on
bat pasatzea nahi dute.

DLaburrak ‘Mihiluze’ programara
joateko aukera dago

LARRAUL ›Larraulgo Udalak,
Euskal Telebistak egiten duen
Mihiluze programara joateko
aukera eskaintzen du. 16 urtetik
hasi, eta 80 urtera bitartekoei
zuzendua dago. Abenduaren
14ean izango da grabaketa,
13:00etatik 18:30era.
14:00etan aperitiboa izango da.
Hilaren 19a baino lehen izena
eman beharko da 943 69 39 30
telefono zenbakira deituz.

Sara-Dantxarinea
ibilbidea egingo dute 

ALBIZTUR ›Udalak Sara-Dan-
txarineara bidaia antolatu du,
biharko. 08:30ean aterako da
autobusa plazatik. Bidean
gosaldu ondoren, Sarako kobak
ikusiko dituzte. Gero, Dantxari-
neako Venta Peio sagardotegi-
ra joango dira bazkaltzera. Arra-
tsaldean hainbat aukera izango
dituzte inguruko herriak ikuste-
ko: Ezpeleta, Ainhoa,...

Garagardoa gustuko dutenek aukera polita dute bihar, Altzon. HITZA

Erredakzioa 

Gaur eta bihar, Ikaztegieta,
Amezketa, Alegia eta Bidegoia-
nen jokatuko dira hainbat pilota

partida.  Ikaztegietan hasiko di-
tuzte partidak, gaur, 19:00etan.
Intxurreko infantilen hiru parti-
da izango dira lehenengo, eta lau-
garren partida neskek palan joka-
tuko dute. 

Bidegoianen ere ordu berean
hasiko dira, eta hiru partida joka-
tuko dituzte Aurrera Saiazeko pi-
lotariek. Amezketan, 19:30ean ha-
siko dira gaurko partidak, eta
bost partida jokatuko dituzte Zaz-
pi Iturrikoek.  

Larunbatean, Ikaztegietako
frontoian bertan, 11:00etan hasita
bi partida jokatuko dira. Arra-
tsaldean, berriz, 16:00etan hasiko
dira Alegian eta Bidegoianen
izango diren partidak. Alegiako
frontoian lau partida jokatuko di-
tuzte Intxurre pilota elkarteko
alebinek eta infantilek.  Bidegoia-
nen, berriz, bost partida jokatuko
dira, baina horietako lau partida
izango dira Zazpi Iturriko pilota-
rienak. 

Intxurre, Aurrera Saiaz eta Zazpi
Iturrikoen partidak, asteburuan
Amezketa, Alegia,
Ikaztegieta eta
Bidegoiango
frontoietan jokatuko
dituzte pilota partidak 



Iñigo Terradillos Leitza

Jabier Tirapu Ustarroz neuropsi-
kologoak jaso du Neuropsikolo-
gia Partzuergo Nazionalak (CNC)
ematen duen Neurozientzia Kli-
nikoa saria. Sariak leitzarraren
jarduera klinikoa, ibilbide profe-
sional eta ikertzailea eta Espai-
nian neuropsikologiari egindako
ekarpena hartzen ditu aintzat. 

Neuropsikologia Partzuergo
Nazionaletik azaldu dutenez,
neuropsikologia klinikoari oro-
korrean eginiko ekarpenarenga-
tik eman zaio saria Tirapuri, 
baina, batez ere, kopetako lobu-
luaren inguruan eginiko ikerke-

tarengatik. Hala, jarduera klini-
koa eta zientifikoa uztartzeko
duen gaitasuna azpimarratu
dute. Hori bere liburuen eta arti-
kulu zientifikoen argitalpenetan
nabari da, eta baita neurozien-
tzian irakasle nahiz ikertzaile be-
zala eginiko lanean.

Jabier Tirapuk Ubarmin klini-
kan egiten du lan, neurologia
errehabilitazio zerbitzuan, eta
Argibide fundazioko kide da. 150
argitalpen baino gehiago eta sei
liburu ditu neuropsikologiaren
inguruan. Neuropsikologia eta
neurologia irakasle ere bada.

Neurozientzia klinikoa saria
jaso du Jabier Tirapuk
Jarduera klinikoa,
ibilbide profesionala 
eta neuropsikologiari
egin dion ekarpena 
hartu dituzte kontuan

Jabier Tirapu neuropsikologo leitzarra. HITZA

I. Terradillos Leaburu-Txarama

Udalak «kultura eta gizarte beha-
rrei erantzun asmoz», erabilera
anitzeko bi lokal egokitu ditu,
Landagipuzkoa 32 programari es-
ker. Lokal hauek udaletxean ber-
tan daude, eta udal bulegoetan es-
kura daitezken txartelen bidez
sartu ahal izango da soilik. Gu-
txienez 16 urte izatea derrigorrez-
koa izango da horretarako.

Lokal horietako bat, sotoan da-
goena, adin guztietako herrita-
rren topagune izatea nahi du uda-
lak, gizarte egoitza hain zuzen.
Bertan, besteak beste, sukaldetxo
bat, egongela, jolastokia eta bi
bainu-gela daude. Lehenengo so-
lairuan kokaturiko beste lokalak,
ludoteka, kultur ekintzak, ikasta-

roak, hitzaldiak,... emateko gela
handi bat izateaz gain, egongela,
gimnasio-makinen gela, arropa
gordetzeko armairu eta bainu-
gela dutxaduna ere baditu. 

Informazio gehiago nahi due-
nak udaletxera deitu beharko du,
943 67 59 31 zenbakira, edo leabu-
ru@udal.gipuzkoa.net-era idatzi.

Erabilera anitzeko bi lokaletan
sartzeko txartelak, eskuragarri
16 urte baino gehiago
dituztenek eskatu
ahalko dute;
udaletxean bertan
daude bi lokalak

Handia benetan, maiz ikusten ez diren horietakoa, Jexux Urkizuk
baratzetik jaso duen azenarioa. 400 gramoko pisua du, eta 25 zen-
timetroko luzera. Tamainaren adinakoa den barazkiaren zaporea
ere ikusi beharko du orain berastegiarrak.HITZA

AZENARIO ERRALDOIA

Irudia qBerastegi

Gaur da azken eguna pala
ikastaroan izena emateko

LIZARTZA ›Helduentzat pala
ikastaroa antolatu du Lizartza-
ko Udalak. Asteazkenetan izan-
go da 18:00etatik 19:00etara.
Interesatuek gaur dute bertan
izena emateko azken eguna.
Izen-emate orria beteta eman
behar da udaletxera izena ema-
terakoan.

Arratsaldero zabalik
egongo da kultur etxea

BELAUNTZA ›Udaletik azaldu
dutenez, Belauntzako kultur
etxea azaroaren 22ra bitarte
arratsaldero egongo da zabalik
ondorengo ordutegian:
17:30etik 19:30era.

DLaburrak Hilaren 24an eta 31n ez da
dinamizatzailerik izango

BERASTEGI ›KZgunearen ordu-
tegia 09:00etatik 13:00etara
izango da datorren astelehene-
an. Bestalde, urriaren 24an eta
31n ez da dinamizatzailerik izan-
go KZgunean.

Astelehenean hasiko da
pilates ikastaroa

LEABURU-TXARAMA ›Datorren
astelehenean, hilaren 17an hasi-
ko da pilates ikastaroa. Astele-
henetan eta asteazkenetan
emango dute, 20:00etatik
21:00etara, eta hilean ordaindu
beharrekoa 20 euro izango da.
Parte hartu nahi duenak udale-
txean eman beharko du izena.
Antolatzaileek adierazi dute-
nez, parte-hartzaile bakoitzak
bere zirria eman beharko du
ikastarora.

‹ Tolosaldea eta Leitzaldea
2011ko urriaren 14a, ostirala tolosaldeko eta leitzaldeko hitza 7

Leaburuko udaletxeko eraikinean daude bi lokalak. IMANOL GARCIA



2 Agenda

DEIALDIAK

pTolosa.Gerra zikina, eta erre-
presioa amaitu, egia eta justizia
nahi dugu manifestazioa gaur,
19:30ean Trianguloatik. Bihar
berriz, Joxi eta Joxeanen ome-
nezko lore eskaintza egingo
dute Benta Haundiko monolito-
aren aurrean, 12:00etan.
pTolosa.BasHerri ekimenaren
bilera gaur, 18:30ean kultur
etxean. Kontsumo talde berri
bat sortzeko egingo dute bilera.
pTolosa.Alberto Iñurrategiren
hitzaldia gaur, 19:30ean Oargi
Mendi Elkartearen egoitzan.
pTolosa.Landa Eremuko Ema-
kumeen Nazioarteko eguna
dela eta, Emakume baserrita-
rrak: bizimodu bati eusten hi-
tzaldia gaur, 19:00etan Urkizun.
pBerastegi.Urepel kultur tal-
deak antolatuta herritarren ar-
teko ezkontza antzeztuko dute.
19:00etatik aurrera hortaz, fes-
ta berezia egingo dute, eta on-
doren afaltzera joango dira.

KIROLA

pTolosa. Josetxo Urrutia bota-
tako desafioa nork hartzen
duen zain egongo da gaur,
19:00etan Kantabrikon.

ZINEMA

pTolosa. La piel que habito fil-
ma bihar, 19:30ean, eta Urtebe-
rri on amona 22:30ean. Igande-
an 17:00etan Superbrother
haurrentzako pelikula,
19:30ean Urte berri on amona
gaztelerazko azpitituluekin, eta
22:00etan film bera euskaraz.
Astelehenean, ikuslearen egu-
na, La piel que habito ikusi ahal
izango da 20:30ean.
pVillabona. Bihar El origen del
planeta de los simios  19:30ean
eta 22:15ean. Igandean

p08:30.Berbetan.
p09:15.Foofur.
p09:30.Tolosaldean Gaur.
p10:00.Kafe t’erdi 
p10:30.Gipuzkoa kultura.
p11:00. Bizitegia.
p11:30.Tolosaldean Gaur.
p12:00. Ikusmira.p12:30.BIT.
p13:00.Musti / Tip eta Tap.
p13:30.Tolosaldean Gaur.
p14:00.Kafe t’erdi.
p14:30.Gipuzkoa kultura.
p15:00.Bizitegia.
p15:30.Tolosldean Gaur.
p16:00. Ikusmira.
p17:30.Tolosaldean Gaur.
p16:30.BIT.
p17:00.Musti / Tip eta Tap.
p17:30.Tolosaldean Gaur.
p18:00.28 Klip.
p18:30.Surf Zarautz.
p19:00.Baratzeko loreak.
p19:30.Tolosaldean Gaur.
p20:00. Ikusten.
(*16:30- 20:00 blokea lau or-
duro errepikatuko dute)

19:30ean botako dute film bera,
eta astelehenean, ikuslearen
eguna, 21:30ean. Igandean
16:30ean Cars 2 eskainiko dute.

KULTUR ASTEAK

pTolosa. San Esteban auzoko
Kultur Astearen barruan, gaur:
22:30ean La Pulga eta Lagunak
flamenkoa eta txalaparta uz-
tartzen dituen ikuskizuna, eta
ondoren, Dj Bertso. Bihar berriz,
16:00etan altxorraren bila jokoa
eta Mus Txapelketa; 16:30ean
haur jolasak eta ibilaldiak zaldi
gurdian, eta graffiti erakustal-
dia; 18:00etan buruhandiak;
19:00etan txokolate jatea; eta
00:00etan Karroceras Betoño
eta Mulambo perkusio taldea-
en emanaldiak. Igandean:
09:00etan diana; 10:00etan
trikitia; 11:00etan meza;
12:00etan Toka Txapelketa;
14:00etan babarrun jatea; eta
ondoren, dantzaldia.

MUSIKA

pTolosa. Bonberenean gaur,
22:30ean Lain & Bertan behera,
eta bihar Willis Drummond.
pTolosa. Abesbatza Lehiaketa
aurreko topaketen kontzertua
bihar 20:00etan San Frantzisko

2 Farmaziak

D
Goiza Arratsaldea Tenperatura

2011-10-14
Eguraldia

›› 22°›› 12°

Argitaratzailea: Tolosa Herria Hedabideak S.M.
Lege Gordailua: SS-0398-03
Zuzendaria: Rebeka Calvo
Egoitza nagusia: Araba Etorbidea 5, atzea, Tolosa.
Telefonoa: 943 65 56 95. Faxa: 943 65 00 18
Leitza. Herriko plaza, 1. 687 410 118 
E-posta: tolosaldean@hitza.info.
Webgunea: tolosaldea.hitza.info

Zuzendariordea: Imanol Garcia. Kudeatzailea: Jon Mujika.
Publizitatea: 661 678 818 tolosa@bidera.eu.
Tolosa: 687 410 082-687 410 032. tolosa@hitza.info.
Villabona: 687 410 022. villabona-aiztondo @hitza.info.
Anoetaldea: 687 410 022. anoetaldea @hitza.info.
Ibarraldea: 687 410 118. ibarraldea @hitza.info.
Alegialdea: 687 410 034. alegialdea @hitza.info.
Leitzaldea: 687 410 118. leitzaldea @hitza.info.

‘Hitza’ diruz laguntzen duten erakundeak. Udalak: 
Aduna, Albiztur, Alegia, Altzo, Amezketa, Anoeta, Areso, Baliarrain,
Belauntza, Berastegi, Elduain, Hernialde, Irura, Leitza, Tolosa, Villabona eta Zizurkil                      

Hitza-ko bezeroen arreta zerbitzua (zalantzak argitzeko, harpidedun egiteko): 902 82 02 01

BEROENA 26°
HOTZENA 13°

elizan. Hiru abesbatza ariko
dira: Loinatz, Hodeiertz eta Ma-
drilgo Coro de Voces Graves.

GAUR

pTolosa.Etxebeste, J.M.
Gernikako arbola, 3.
943 65 10 45.
pLeitza.Campos, M. Z.
Elbarren kalea 52. 112.

BIHAR

pTolosa.Bronte, C.I.
Korreo kalea, 20. 943 67 60 13.
pLeitza.Campos, M. Z.
Elbarren kalea 52. 112.

ETZI

pTolosa.Olarreaga, M.
Martin Jose Iraola, 10.
943 67 24 38.
pLeitza.Campos, M. Z.
Elbarren kalea 52. 112.

ETZIDAMU

pTolosa.Olarreaga, I.
Korreo kalea, 2. 943 67 01 28.
pLeitza.Larraia, M. I.
Elbarren, 95. 112.

TXOLARRE IRRATIA (107,6)

p11:00.Tolosaldeko Ahotsa al-
bistegia: Tolosako Kasinoak an-
tolatutako Mikologia Jardunal-
dien aurkezpena jorratuko dute.
p12:00.Tolosaldeko Ahotsa
magazina: Jose Ignacio Asensio
Tolosako PSE-EEko zinegotziari
elkarrizketa; Amaia Garmendia
Gipuzkoako Abesbatzen Fede-
razioko lehendakariarekin elka-
rrizketa larunbateko topaketak
direla eta; Resu Urrutia Tafalla-
ko Garces de los Fayos Ikastola-
ko zuzendariari elkarrizketa,
igandeko Nafarroa Oinezen in-
guruan; eta Lain taldeak aurkez-
tutako diskoaren aurrerapena.
p13:00.Lehiaketa.p13:30.Info
7ko albistegia.p14:00.Tolosal-
deko Ahotsa albistegia.
p16:00.Itzali.p16:30.Txapa.
p18:00.Tolosaldeko Ahotsa
magazina.p19:00.Tolosaldeko
Ahotsa albistegia.p20:00.Info
7ko albistegia.p20:30.Zuria-
beltzez.p21:30.Halabedi.


